
GOUVÈNÈ HOCHUL SELEBRE OUVÈTI PREMYE SANT TERAPI SELILÈ AK 
JENETIK NOUYÒK NAN SANT KANSÈ GLOBAL ROSWELL PARK NAN BUFFALO  

  
Yon etablisman fabrikasyon 98 milyon dola pral sipòte rechèch ak devlopman 

teknoloji ki sove lavi ki gen ladan terapi selilè pou konbat kansè  
  

Nouvo sant lan fè pwogrese vizyon Nouyòk nan zafè lidèchip nan domèn terapi 
selilè ak jenetik, epi yo espere l ap atire konpayi premye plan nan domèn syans 

lavi ak kreye nouvo djòb.  
  

  
Gouvènè Kathy Hochul te selebre jodi a ouvèti Etablisman Jeni ak Fabrikasyon Selillè 
GMP (Good Manufacturing Practice, GMP) (GMP Engineering and Cell Manufacturing 
Facility) nan Roswell Park, premye sant terapi selilè ak jenetik Nouyòk, ki chita nan 
Sant Kansè Global (Comprehensive Cancer Center) Roswell Park nan Buffalo. 
Etablisman 98 milyon dola a pral kreye nouvo djòb, ede sipòte rechèch ak devlopman 
terapi selilè ak jenetik pou sove lavi nan Roswell, ogmante anpil kapasite rechèch li ki 
byen etabli, epi etabli Roswell kòm youn nan enstitisyon dekouvèt ak devlopman terapi 
selilè prensipal nan peyi a. Ekspansyon an akonpli tou angajman Gouvènè Hochul te 
pran an 2023 nan diskou li sou Eta Leta a, pou ranfòse lidèchip eta a nan sektè 
kwasans rapid terapi selilè ak jenetik (Cell and Gene Therapy, CGT) pandan y ap etabli 
yon sant terapi selilè ak jenetik nan nò Eta a pou akselere kwasans li nan Lwès Nouyòk. 
Etablisman GEM nan reponn ak nòm Bon Pratik Fabrikasyon Administrasyon Kontwòl 
Manje ak Medikaman Etazini (FDA) pou fabrike pwodui terapi selilè klinik, sa ki plase 
ekip Roswell Park la kòm yon resous polivalan pou pasyan, ekip swen, chèchè, ak 
kolaboratè endistri yo. Gade foto Roswell GEM yo isit la.  
  
"Etandone terapi selilè ak jenetik ka konstitiye pwogrè terapetik ki pi transfòmatris nan 
plizyè dizèn ane, envestisman Nouyòk nan sektè kwasans rapid sa a konsolide avni eta 
nou an kòm yon lidè ak patnè ki gen anpil demann nan rechèch, devlopman ak 
fabrikasyon terapi selilè," Gouvènè Hochul te deklare. "Ouvèti premye nan de sant 
CGT yo nan Eta Nouyòk pral atire konpayi syans lavi yo, akselere rechèch CGT nan 
konpayi syans lavi yo ak nan enstitisyon inivèsitè prensipal nou yo, epi kreye djòb 
21yèm syèk, pandan y ap ofri lespwa bay jenerasyon Nouyòkè yo ak lòt moun ki konte 
sou kreyasyon tretman dènye kri sa yo."  

Prezidan ak Direktris Egzekitif Jeneral Roswell Park la ak Prezidan nan Direksyon 
M&T Bank, Candace S. Johnson, PhD, te deklare, "Nou selebre ak fyète jodi a ouvèti 
pi gwo etablisman akademik peyi a ki dedye pou fè terapi selilè ak jenetik kansè yo pi 
aksesib pou pasyan ki gen kansè yo, pou chèchè yo ak pou konpayi k ap travay pou fè 
pwogrese lòt jenerasyon terapi kont kansè. Terapi selilè ak jenetik yo ap redefini atant 
konsènan tretman kansè, epi gras a sipò Gouvènè Hochul ak Empire State 
Development (ESD), n ap tann ak enpasyans yon avni kote menm kansè ki pi difisil pou 
trete yo ka trete ak geri avèk siksè."  
  
Prezidan Konsèy Administrasyon Roswell Park la, Leecia Eve, Esq., te deklare, 
"Roswell Park egziste antanke yon resous pou pasyan ki gen kansè nan zòn nan ak 
atravè mond lan. Nou gen youn nan ekip kansè ki pi enkwayab nan mond lan, e kounye 
a, gras a lidèchip vizyonè ak kolaborasyon ant Roswell Park ak Eta Nouyòk, inovatè 
briyan ki te pyonye kèk nan premye terapi selilè kont kansè gen etablisman ak resous 
yo bezwen kounye a pou yo atenn pwomès yo ak potansyèl yo wè alavni."  
  
Empire State Development te envesti 30 milyon dola pou ede nan elaji kapasite rechèch 
pou terapi selilè ak jenetik nan Etablisman Pwodiksyon Selil Terapetik (Therapeutic Cell 
Production Facility) nan Roswell, soti sis rive 20 chanm pwòp espesyalize, sa ki fè li pi 
gwo etablisman akademik rechèch ak fabrikasyon terapi selilè ak jenetik nan peyi 
Etazini. Nouvo etablisman an senplifye chak etap nan pwosesis devlopman terapi selilè 
a, konsa li diminye chemen an soti nan rechèch rive nan pwodiksyon. Li pral ankouraje 
kwasans jèn antrepriz ki komèsyalize terapi sa yo, ogmante envestisman prive, ranfòse 
rezèv talan eta a ki konsantre sou inovasyon, epi atire patenarya avèk konpayi 
byofamasetik yo.  
  
GEM konsantre sou devlopman terapi selilè ak jenetik pou trete kansè timè solid. Terapi 
selilè kont kansè ki egziste yo efikas sèlman kont kansè yo rekonèt sou non timè likid, 
tankou lesemi ak lenfom. Byenke terapi selilè se yon domèn nan terapi kansè ki ankò 
an devlopman, premye siksè yo te montre apwòch sa ka mennen nan repons dirab pou 
pasyan ki gen sèten kalite timè grav nan san - yo te konsidere avan ki enposib pou 
trete. Devlopman terapi selilè ki vize timè solid tankou sa yo ki nan tete, kolon ak nan 
poumon - ki pi kouran - se yon objektif enpòtan pou chèchè nan domèn kansè.  
  
Ekip terapi selilè nan Roswell Park gen ladann pyonye nan domèn sa kote kontribisyon 
yo te pèmèt yo mete apwen senk terapi selilè ak jenetik FDA te apwouve. Ekspètiz yo 
kouvri non sèlman terapi pa selil-T ak reseptè antijèn chimerik (chimeric antigen 
receptor T-cell, CAR T), men tou lenfosit ki enfiltre timè (tumor-infiltrating lymphocytes, 
TIL), terapi selilè adoptif, grèf selil souch ak enjeniri jenetik selil souch, ansanm ak 
apwòch ki baze sou selil dendritik ak viris.  
  
Prezidan, Direktè Egzekitif Jeneral ak Komisè Empire State Development lan, 
Hope Knight, te deklare, "Gras a envestisman ESD ak eksperyans san parèy Roswell 
dèyè etablisman jeni ak fabrikasyon selil GMP li ki elaji, Eta Nouyòk pi devan nan terapi 
selilè ak jenetik nan lit kont kansè. Angajman Gouvènè Hochul pou devlope terapi selilè 
ak jenetik ofri gwo potansyèl pou ogmante pwopriyete entelektyèl, kreye ak atire 



konpayi yo pou komèsyalize pwodwi sa yo, atire envestisman prive, epi fòme patenarya 
ak konpayi byofamasetik yo".  
  
Komisè Depatman Sante Eta Nouyòk la (State Health Department), Doktè James 
McDonald, te deklare, "Premye sant terapi selilè ak jenetik Nouyòk pral ofri tretman 
inovatè kont kansè, ki ka amelyore kalite lavi pou sivivan yo epi kreye plis djòb nan 
sektè lasante. Mwen felisite Gouvènè Hochul ak Roswell Park pou kolaborasyon reyisi 
sa ki pral amelyore sante Nouyòkè yo epi ki pral pote lespwa."  
  
Nouvo etablisman Roswell Park la se yon eleman enpòtan nan inisyativ Terapi Selilè ak 
Jenetik nan tout eta a ki te anonse nan diskou sou Eta Leta a Gouvènè Hochul te 
pwononse an 2023. Avèk New York BioGenesis Park 430 milyon dola nan Long Island, 
ak ekspansyon 98 milyon dola nan Roswell Park, pwojè sa yo reprezante yon 
envestisman total konbine ki plis pase demi milya dola nan inovasyon nan Terapi Selilè 
ak Jenetik atravè Nouyòk.  
  
Terapi selilè ak jenetik yo se tretman revolisyonè ki modifye selil oswa jèn yon pasyan 
pou konbat maladi yo nan rasin yo. Pandan n ap ofri lespwa pou maladi ki pa t janm ka 
trete—ki gen ladan kansè, twoub jenetik, ak maladi oto-imin—apwòch sa yo vize maladi 
yo nan nivo selilè ak jenetik. Yo gen potansyèl pou bay tretman ki dire lontan ki pi efikas 
ak mwens efè segondè pase metòd tradisyonèl yo. Avansman nan terapi sa yo ka 
revolisyone swen sante, pave wout la pou medikaman pèsonalize ak nouvo posiblite 
pou pasyan ki fin epuize lòt opsyon tretman yo.  
  
Nan mwa oktòb, Gouvènè Hochul te devwale plan New York BioGenesis Park, yon sant 
inovasyon CGT revolisyonè 430 milyon dola nan Konte Nassau nan Long Island yo te 
anvizaje kòm yon kanpis dènye kri, ak sèvis konplè dedye pou fè pwogrese terapi selilè 
ak jenetik, ak akselere komèsyalizasyon yo. Lè li fin konstwi, pak ki apeprè 65,000 mèt 
kare (700,000 pye kare) a ta kreye yon sant inovasyon ak ekipman pou Terapi Selilè ak 
Jenetik soti nan yon ekstremite rive nan yon lòt, ki gen zòn ki konekte ansanm pou 
angajman piblik, rechèch, fabrikasyon, ak kolaborasyon. Pwojè a ta dwe devlope nan 
plizyè faz, ak premye faz la ki gen ladann yon etablisman prèske 31,000 mèt kare 
(331,000 pye kare) sou kanpis Northwell Health nan Lake Success, ki gen ladan 
premye gwo kay won Terapi Selilè ak Jenetik (ki gen ladan enkibatè biznis CGT ak 
laboratwa imid ak resous debaz) ak Tou Òganizasyon Kontraktyèl Devlopman ak 
Fabrikasyon (Contract Development and Manufacturing Organizations, CDMO) (ki gen 
ladan fabrikasyon GMP). Premye faz la deja pare pou avanse, ak angajman 
kondisyonèl de lokatè prensipal yo; youn ap eksplwate CDMO a, lot la ap eksplwate 
enkibatè a.  
  
Ekspansyon Roswell fè pati Inisyativ Eta Nouyòk an favè syans lavi (Life Science 
Initiative), pou yon montan 620 milyon dola. Avèk pou objektif etabli eta a kòm yon lidè 
nasyonal nan endistri syans lavi nan sans laj—ki gen ladan byoteknoloji, pwodui 
famasetik, ak teknoloji medikal—inisyativ la prevwa 320 milyon dola pou pwogram 
estratejik pou atire nouvo teknoloji, ankouraje envestisman nan domèn k ap emèje, ak 
estimile kwasans biznis ak travay nan sektè syans lavi nan tout eta a. Apwòch polivalan 

sa a vize estimile devlopman yon gwoup rechèch klas mondyal, amelyore kapasite eta 
a pou l komèsyalize rechèch revolisyonè, epi ankouraje kwasans ekonomik. Lè n 
konsolide pozisyon Nouyòk nan inovasyon syans lavi, inisyativ la fè pwogrese 
devlopman Terapi Selilè ak Jenetik epi ranfòse konpetitivite mondyal eta a.  
  
Li Plan Estratejik Inisyativ pou Syans Lavi Eta Nouyòk la isit la.  
  
Lidè Majorite Asanble a Crystal D. Peoples-Stokes te deklare, "Avèk nouvo Sant 
Terapi Selilè ak Jenetik la, yon premye nan kalite sa nan Eta Nouyòk, eta a ak Roswell 
Park kontinye inove pandan y ap bay pasyan yo sipò ak tretman ki siperyè."  
  
Kad Egzekitif Konte Erie a, Mark C. Poloncarz te deklare, "Yo konnen Roswell Park 
nan nivo entènasyonal kòm yon lye tretman ak swen pou kansè dènye kri, e 
envestisman sa a ap kontinye bati repitasyon sa a. Mwen remèsye Gouvènè Hochul 
pou vizyon li te genyen lè l kreye nouvo sant sa a nan Roswell Park, sa ki pèmèt Konte 
Erie rete nan premye ran nouvo teknoloji lit kont kansè."  
  
Majistra Buffalo, Christopher P. Scanlon, te deklare, "Buffalo fyè pou l jwe yon wòl 
kle nan pwogrè rechèch medikal revolisyonè ak nan kreye solisyon ki sove lavi pou 
pasyan yo. Kòm premye sant terapi selilè ak jenetik Eta Nouyòk, etablisman sa a non 
sèlman ranfòse lidèchip mondyal Roswell Park nan tretman kansè, men tou li ranfòse 
pozisyon Buffalo kòm yon sant rejyonal pou syans lavi ak endistri swen sante. Gras a 
lidèchip Gouvènè Hochul ak patenarya nou ak Roswell Park, Buffalo nan premye ran 
nan pwogrè dènye kri nan swen sante, sa k ap pote nouvo djòb ak opòtinite kwasans 
ekonomik nan vil nou an".  

